ՀԻՄՆԱՎՈՐՈՒՄ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.  Իրավական ակտի անհրաժեշտությունը.
«Անշարժ Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի մշակման անհրաժեշտությունը բխում է Բնապահպանության և ընդերքի տեսչական մարմնի (այսուհետ՝ Տեսչական մարմին) բնականոն գործունեությունն ապահովելու համար համապատասխան նախադրյալներ ստեղծելու անհրաժեշտությունից: 

2. Ընթացիկ իրավիճակը և խնդիրները 
 «Պետական կառավարման համակարգի մարմինների մասին» ՀՀ օրենքի 4-րդ հոդվածի 2-րդ մասի 7-րդ կետի համաձայն՝ ստեղծվել է Բնապահպանության և ընդերքի տեսչական մարմինը (այսուհետ՝ Տեսչական մարմին), որի կանոնադրությունը հաստատվել է ՀՀ Վարչապետի 11.06.2018թ. N 733-Լ որոշմամբ (այսուհետ՝ Կանոնադրություն):  Կանոնադրության 32 և 33-րդ կետերի համաձայն՝ Տեսչական մարմինը ունի ինքնուրույն հաշվեկշիռ և իր գույքը ձևավորվում է օրենսդրությամբ սահմանված կարգով տեսչական մարմնի տիրապետման ու օգտագործման հանձնված (ամրացված) գույքից:
2019 թվականի օգոստոս ամսից Տեսչական մարմինը տեղափոխվել է Երևան քաղաքի Կորյունի փողոց 15 հասցեում գտնվող և Հայաստանի Հանրապետության սեփականություն հանդիսացող վարչական շենք, որը գտնվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի հաշվեկշռում: Սույն նախագծով Տեսչական մարմնին առաջարկվում է ամրացնել այն տարածքները, որոնք ներկայումս ամբողջովին շահագործվում են Տեսչական մարմնի ղեկավար կազմի և կառուցվածքային ստորաբաժանումների կողմից։
Հաշվի առնելով վերոգրյալը՝ անհրաժեշտություն է առաջացել համապատասխան անշարժ գույքը ամրացնել Տեսչական մարմնին:

3. Առաջարկվող կարգավորման նպատակը և բնույթը
Նախագծի ընդունման նպատակն է նպաստավոր գույքային պայմաններ ստեղծել Տեսչական մարմնի գործունեությունն իրականացնելու համար:

4.  Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Տեսչական մարմնի  կողմից համատեղ։

5.  Ակնկալվող արդյունքը
Նախագծի ընդունման արդյունքում ակնկալվում է, որ Երևան քաղաքի Կորյունի փողոց 15 հասցեում գտնվող և Տեսչական մարմնին տնօրինության տակ գտնվող շենքի կիսանկուղում, 2-րդ, 3-րդ և 4-րդ հարկերում գնտվող մի շարք տարածքներ կամրացվեն նշված պետական մարմնին:


6.   Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
 Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների ավելացում կամ նվազեցում չի նախատեսվում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացվող նախագիծը չի բխում ռազմավարական փաստաթղթերից






